
Nd. 483. Frumvarp tU laga [172. mál]
um leigunám og félagsrekstur togara.

Flm.: Skúli Guðmundsson, Halldór Ásgrímsson.

1. gr.
Nú stöðvast útgerðarrekstur togara, sem keyptur var til landsins samkv. lögum

nr. 109 31. des. 1945, vegna ágreinings milli útgerðarfyrirtækis og skipshafnar um
kaup og kjör, og sú rekstrarstöðvun hefur varað í eina viku eða lengur, og er þá
ríkisstjórninni, fyrir hönd rikissjóðs, heimilt að taka togarann leigunámi til eins
árs og leigja skipshöfninni hann jafnlangan tíma samkvæmt ákvæðum laga þessara.
Heimild þessi til leigunáms sé þó ekki notuð nema skipshöfn togara hafi stofnað
útgerðarfélag, er vilji taka togarann á leigu samkvæmt lögum þessum og hafi sett
reglur um hlutaskipti samkv. 9. gr.

2. gr.
Til grundvallar við ákvörðun leigugjalds eftir togara, sem tekinn er leigu-

námi samkv. 1. gr., skal leggja upphaflegt kostnaðarverð hans, eins og það var,
þegar hann var fullbúinn til veiða. Þar frá dregst þó fyrningargjald, sem fært hefur
verið til gjalda á rekstrarreikningum togarans, að svo miklu leyti sem tekjur hafa
verið til á móti því. Það verð, sem þannig verður fundið, nefnist leiguverð togarans.

Skylt er eiganda að láta fylgja togaranum veiðarfæri, áhöld og allan útbúnað,
sem nauðsynlegt er við veiðarnar og fylgdi skipinu þegar stöðvunin hófst, sé þess
krafizt af ríkisstjórninni. Verð þessara hluta, að svo miklu leyti sem það er ekki
innifalið í upphaflegu verði skipsins, skal ákveðið í samræmi við markaðsverð
þeirra þegar leigunámið fer fram, að frádreginni hæfilegri fyrningu vegna notkunar,
og skal ákveðið af þriggja manna matsnefnd þeirri, sem skipuð verður samkv. 6.
gr., ef samkomulag næst ekki. Verðmæti þessara hluta skal bætt við leiguverð tog-
arans samkvæmt 1. málsgr. þessarar greinar.

3. gr.
Leigugjald fyrir togara ákveðst þannig:

1. Leigutaki greiðir vexti af leiguverði togarans samkv. 2. gr. þannig, að hann
tekur að sér greiðslu á vöxtum af lánum, sem hvíla á togaranum, þó ekki af
hærri skuldum en leiguverðinu nemur. Nú er leiguverðið hærra en áhvílandi
skuldir, og greiðast þá eiganda togarans vextir af þeim mismun, og séu þeir
jafnháir venjulegum innlánsvöxtum Landsbanka Íslands.

2. Leigutaki greiðir togara eiganda fyrningargjald, sex af hundraði á ári af upp-
haflegu kostnaðarverði skipsins samkv. 1. málsl. 1. málsgr, 2. gr.

Leigugjaldið greiðist eftir II fyrir hálft ár i senn.



4. gr.
Togari, sem ríkisstjórnin tekur leigunámi samkv. 1. gr., skal seldur á leigu út-

gerðarfélagi skipshafnarinnar. Í því félagi séu allir sjómenn, sem á togaranum
vinna, og einnig getur framkvæmdastjóri útgerðarfélagsins verið félagsmaður.
Hver sá, er fer úr skiprúmi, hættir að vera félagsmaður, en sá, er ræðst í skiprúm
í staðinn, gerist um leið félagsmaður í útgerðarfélaginu. Skipshöfnin kýs þriggja
manna stjórn fyrir útgerðarfélagið úr hópi félagsmanna til eins árs. Félagsstjórnin
ræður framkvæmdastjóra og ákveður verksvið hans.

5. gr.
Útgerðarfélag togaraskipshafnar greiðir þá leigu eftir skipið, sem ákveðin er

í 3. gr. Mánaðarlega skal lögð til hliðar hæfileg upphæð af aflaverðmæti skipsins
til þess að mæta greiðslu þessari, eftir samkomulagi við ríkisstjórnina.

6. gr.
Útgerðarfélag togaraskipshafnar greiðir af óskiptu aflaverðmæti allan kostnað

við útgerðarreksturinn, svo sem fæði skipverja, veiðarfæri, ís, salt, olíu og aðrar
nauðsynjar til véla, viðhaldskostnað skips og útbúnaðar þess, tryggingu áhafnar,
vátryggingu skips og útbúnaðar, skráningargjöld, hafnargjöld, framkvæmdastjórn,
skrifstofukostnað o. s. frv. Að svo miklu leyti sem unnt er að gera þennan kostnað
upp eftir hverja veiðiferð, skal það gert og greiðsla fara fram þá þegar, en lagt skal
til hliðar fé eftir hverja veiðiferð til greiðslu á þeim kostnaði, sem ekki er hægt að
fá fullnaðarreikninga um þá þegar. Þá skal og lagt til hliðar af óskiptu aflaverð-
mæti til að mæta kostnaði við flokkunarviðgerð skipsins, og skal upphæð þess
ákveðin af nefnd, þar sem togaraeigandi og útgerðarfélag togaraskipshafnar til-
nefna sinn manninn hvor, en héraðsdómari (í Reykjavík borgardómari) þann þriðja.

7. gr.
Félagsmenn í útgerðarfélagi togaraskipshafnar bera sameiginlega ábyrgð, einn

fyrir alla og allir fyrir einn, á greiðslu leigugjalds og kostnaðar við útgerðarrekstur-
inn samkv. lögum þessum. Til frekari tryggingar því, að allur útgerðarkostnaður
verði greiddur og ekki falli sjóveð né lögveð á skipið, skal leggja 10% af verðmæti
aflans í tryggingarsjóð auk þess, sem lagt er til hliðar samkv. 5. og 6. gr. Tryggingar-
sjóður skal ávaxtaður í banka.

Nú verður afgangur af því fé, sem lagt hefur verið til hliðar til að mæta kostnaði,
þar með talin innstæða í tryggingarsjóði, þegar leigutíminn er liðinn, reikningar út-
gerðarinnar hafa verið gerðir upp og allur kostnaður greiddur, og skiptist þá af-
gangurinn milli félagsmanna í útgerðarfélagi togaraskipshafnar í réttu hlutfalli við
verðmæti aflahluta þeirra á leigutímanum. Þetta gildir þó ekki um það fé, sem lagt
hefur verið til hliðar til að mæta kostnaði við flokkunarviðgerð skipsins, sbr.
niðurlag 6. gr.

8. gr.
Skylt er útgerðarfélagi togaraskipshafnar að annast um, að jafnan fylgi skip-

inu veiðarfæri og annar nauðsynlegur útbúnaður, sem jafngildi að verðmæti og nota-
gildi að minnsta kosti þeim útbúnaði, er fylgdi skipinu þegar útgerðarfélagið tók
það á leigu.

9. gr.
Allt verðmæti togaraaflans, að frádregnum kostnaði samkv. 5. og 6. gr. og

tryggingarsjóðsgjaldi samkv. 7. gr., skiptist milli skipverja eftir hlutaskiptaregl-
um, sem þeir koma sér saman um. Einnig er heimilt að ákveða, að framkvæmdastjóri
útgerðarfélagsins taki laun fyrir starf sitt í aflahlut.

Nú næst ekki samkomulag um hluta skiptin, og getur þá skipshöfnin sett það
mál í gerð til fullnaðarúrskurðar •



10. gr.
Ríkisstjórnin getur falið sérstökum trúnaðarmanni að hafa eftirlit með því, að

fullnægt sé 2. málsl. 5. gr., að viðhald skips og útbúnaðar þess sé ekki vanrækt, að
vátryggingu þess sé haldið í gildi, að fé sé lagt til hliðar til greiðslu kostnaðar
samkv. 6. gr. og til tryggingarsjóðs samkv. 7. gr., og að í öllum atriðum séu upp-
fyllt skilyrði laga þessara af hálfu leigutaka. Nú er um verulegar vanefndir að
ræða að áliti eftirlitsmanns, og skal það mál þá lagt undir dóm nefndar þeirrar, sem
um getur í 6. gr. Telji nefndin vanefndirnar verulegar, getur ríkisstjórnin fellt
leigusamninginn úr gildi, þó að leigutími nn sé ekki liðinn, en ágreiningi um málið
getur leigutaki skotið til úrskurðar dómstólanna.

11. gr.
Við lok leigutímans skal leigutaki skila togara í jafngóðu ástandi og hann var

í við upphaf leigutímans, þó að undanskilinni eðlilegri fyrningu. Skal um þetta
farið eftir mati nefndar þeirrar, sem skipuð verður samkv. ákvæðum 6. gr., en sú
nefnd skal framkvæma úttekt á togaranum við upphaf og lok leigutímans.

12. gr.
Lög þessi öðlast þegar gildi.

Greinargerð.
Enginn mun þurfa að ganga þess dulinn, hvað veldur því, að frumvarp þetta

er fram borið. Í byrjun þessa árs töldu margir tvísýnt, að takast mætti að afla nægi-
legs erlends gjaldeyris á árinu, jafnvel þótt allur sá atvinnurekstur, sem framleiðir
útflutningsvörur, væri í fullum gangi. En um miðjan febrúarmánuð stöðvaðist allur
togaraflotinn vegna ágreinings milli útgerðarmanna og skipshafnanna. og enn hefur
ekki tekizt að jafna þann ágreining þrátt fyrir langvarandi sáttatilraunir. Er enn
allt í óvissu um það, hvort eða hvenær takast muni að leysa þessa deilu með venju-
legum hætti.

Að þessu athuguðu virðist ekki verða hjá því komizt að reyna nýjar aðferðir
til þess að koma togaraflotanum á veiðar hið allra fyrsta. Í því skyni er frv. þetta
fram borið, og þar lagt til, að ríkisstjórnin fái heimild til að taka nýju togarana leigu-
námi til eins árs og leigja þá útgerðarf'élöguru, sem hver skipshöfn fyrir sig stofnar
til þess að annast reksturinn. Er gert ráð fyrir því, að skipshafnirnar skipti með sér
aflaverðmætinu eftir reglum um hlutaskipti, sem þær sjálfar setja, sbr. 9. gr. frv.
Er þar bent á þá leið, að áhöfn skips velji sérstaka menn til að ákveða hluta skipta-
reglurnar, ef það gæti auðveldað samkomulag um það atriði. Að óreyndu verður
því naumast trúað, að sjómennirnir á nýju togurunum vilji ekki afstýra frekari
vandræðum, með því að taka að sér útgerðarreksturinn á eigin ábyrgð, a. m. k, um
sinn, ef þeir eiga kost á að fá togarana á leigu með sanngjörnum kjörum. Ef sú
tilraun tækist vel, gæti hún vel orðið upphaf að nýju fyrirkomulagi á rekstri stór-
útgerðarinnar.

Rekstrarstöðvun togáranna hefur þegar valdið þjóðinni mjög miklu tjóni, og
er víst, að fullerfitt er að mæta þeim afleiðingum stöðvunarinnar, sem þegar eru
fram komnar, þó að skipin liggi ekki enn um langan tíma aðgerðarlaus í höfnum
inni. Deila sú, sem þessu veldur, getur ekki skoðazt einkamál útgerðarmanna og
sjómanna, heldur er það mál, sem snertir þjóðina alla. Stöðvun flotans hefur eigi
aðeins í för með sér mikla rýrnun á gjaldeyristekjum þjóðarinnar, heldur er sú
hætta einnig yfirvofandi, að markaðir tapist af þessum sökum. Þetta mál er því
alvarlegra en svo, að stjórn og löggjafarþing geti látið það afskiptalaust öllu lengur.

Einstök atriði í frv. verða nánar rædd í framsögu. En flm. leggja áherzlu á, að
mál þetta verði tekið til afgreiðslu á Alþingi hið allra bráðasta, svo að sem fyrst
fáist úr því skorið, hvort mögulegt sé að leysa vandann með þeim hætti, sem lagt
er til í frv.

Áframhaldandi stöðvun togaraflotans er þjóðinni til óbætanlegs tjóns og van-
sæmdar.


